КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Коми Республика мутасын выставка да ярманга сöвмöдöм кузя 

ведомствокостса комиссия йылысь

Медым отсавны Коми Республикалы колана выставкаяс да ярмангаяс нуöдан юкöнын регионкостса да войтыркостса öтув уджлы, могмöдны сöгласуйтны Коми Республикаса министерствояслысь, олöмö пöртысь власьт мукöд органлысь да организацияяслысь уджсö выставкаясын да ярмангаясын, Коми Республикаса Правительство шуис:

1.  Лöсьöдны Коми Республика мутасын выставка да ярманга сöвмöдöм кузя ведомствокостса комиссия да вынсьöдны сэтчö пырысьясöс 1 №-а содтöд серти.

2. Вынсьöдны Коми Республика мутасын выставка да ярманга  сöвмöдöм кузя ведомствокостса комиссия йылысь положение 2 №-а содтöд серти.

Коми Республикаса Юралысь                                                   В. Торлопов

Сыктывкар

2004 вося март 15 лун

42 №

Вынсьöдöма  

Коми Республикаса Правительстволöн 

2004 во март 15 лунся 42 №-а шуöмöн

(1 №-а содтöд)

Коми Республика мутасын выставка да ярманга

 сöвмöдöм кузя ведомствокостса комиссияö 

пырысьяс

Кабин А.Ю.
-
Коми Республикаса Юралысьöс вежысь (Комиссияöн веськöдлысь)

Голованов Н.В.
-
министрöс вежысь – Коми Республикаса экономика сöвмöдан министерстволöн Вузасян, олысьясöс бытöвöя могмöдан да предпринимательство департаментöн юрнуöдысь (Комиссияöн веськöдлысьöс вежысь)

Манасарянц С.В.
-
Коми Республикалöн торгово-промышленнöй палатаса президент (Комиссияöн веськöдлысьöс вежысь) (сёрнитчöм серти)

Муравьёва М.Н.
-
Коми Республикаса экономика сöвмöдан министерстволöн 

Вузасян, олысьясöс бытöвöя могмöдан да предпринимательство  департаментлöн вузасян политика да потребительскöй рынок юкöнса начальник (Комиссияса секретар)

Комиссияса членъяс:

Герасимов Н.Н.
-
Коми Республикалöн промышленносьтса министр

Гайзер В.М.
-
Коми Республикалöн сьöм овмöсса министр

Ерофеева В.В.
-
Коми Республикаса экономика сöвмöдöм кузя министрöс вежысь

Кабанцева Л.В.
-
Коми Республикаса Юралысьлöн да Коми Республикаса Правительстволöн Администрацияса 

Ортсыса йитöд кутан да сёрнигижöдöн веськöдланiнлöн начальник

Кузьбожева М.В.
-
Коми Республикалöн культураса да национальнöй политикаса министр

Липатников В.И.
-
Коми Республикаса промышленникъяс да асшöра уджалысьяс (удж сетысьяс) котырлöн медводдза вице-президент (сёрнитчöм серти)

Низовцев Г.Ф.
-
Коми Республикаса видз-му овмöсса да сёян-юан министр

Порошкина И.В.
-
Коми Республикалöн торгово-промышленнöй палатаса вице-президент, «Коми ЭКСПО» ИКК-са директор (сёрнитчöм серти)

Вынсьöдöма 

Коми Республикаса Правительстволöн 

2004 во март 15 лунся 42 №-а шуöмöн 

(2 №-а содтöд)

Коми Республика мутасын выставка да ярманга сöвмöдöм кузя

 ведомствокостса комиссия йылысь 

положение

I. Панас

Коми Республика мутасын выставка да ярманга сöвмöдöм кузя ведомствокостса комиссия (водзö – Комиссия) котыртöма Коми Республикаса министерствояслысь, олöмö пöртысь власьт мукöд органлысь да организацияяслысь выставкаяс да ярмангаяс нуöдöмын уджсö сöгласуйтöм могысь, россияса да йöз муса уджъёртъяскöд йитöдъяс лöсьöдöмын да сöвмöдöмын, Коми Республикалысь кыдз инвестицияясöн ышöдысь регионлысь имидж лöсьöдöмын медшöр туйвизьяс да могъяс индöм вылö. 

Аслас уджын Комиссия кутчысьö Россия Федерацияса Оланподулö, Россия Федерацияса федеральнöй оланпасъясö да мукöд нормативнöй правовöй актö, Коми Республикаса Оланподулö, Коми Республикаса оланпасъясö да мукöд нормативнöй правовöй актö, а сiдзжö тайö Положениеö.

Комиссиялысь удж организационнöя да техническöя могмöдö Коми Республикаса экономика сöвмöдан министерство.

II. Комиссиялöн удж

Комиссия вöчö татшöм удж:

лöсьöдö Коми Республикаын выставкаяс да ярмангаяс сöвмöдан туйвизьяс;

отсалö республиканскöй выставкаяс да ярмангаяс котыртöмын да нуöдöмын, Коми Республикалöн регионкостса да войтыркостса выставкаясын да ярмангаясын участвуйтöмын;

индö да вынсьöдö Коми Республикасянь öтувтöм экспозицияяс участвуйтöмöн регионса, регионкостса да войтыркостса выставкаяслысь быд вося тематическöй лыддьöг;

кыскö участвуйтны выставкаясын да ярмангаясын быдсикас организационнöй да правовöй формаа организацияяс;

лöсьöдö вöзйöмъяс стöч, коланаджык выставка да ярманга мероприятиеяслы отсöг сетан формаяс кузя;

видлалö да вынсьöдö Коми Республикаса республиканскöй бюджет тшöт весьтö выставкаясын участвуйтöм кузя рöскод сметаяс;

лöсьöдö выставкаяс да ярмангаяс сöвмöдöмын öнiя мытшöдъяс решитöм кузя вöзйöмъяс;

участвуйтö выставкаяс да ярмангаяс сöвмöдöм кузя Коми Республикаса нормативнöй акт балаяс лöсьöдöмын;

лöсьöдö Коми Республикаын выставкаяс да ярмангаяс бурмöдöм да сöвмöдöм кузя вöзйöмъяс;

индöм ногöн корö организацияяслысь – выставкаясын участвуйтысьяслысь Комиссиялысь удж олöмö пöртöм вылö колана юöр;

корö организацияясса юрнуöдысьяслöн заседаниеяс вылö специалистъясöс, кыскö лöсьöдöм пöрадокын организацияяс да специалистъясöс аналитическöй да экспертнöй уджъяс нуöдöм вылö; 

лöсьöдö выставка мероприятиеясын участвуйтöм вылö Коми Республикасянь делегацияяс;

котыртö Комиссияса членъяс да корöм йöз лыдысь уджалан группаяс да комиссияяс:

Комиссиялы видлалöм вылö пыртöм юалöмъяс детальнöя да пыдiсянь дасьтöм могысь;

торъя мероприятиеяс котыртöм да нуöдöм вылö. 

III. Комиссиялысь удж котыртан пöрадок

Комиссиялöн заседаниеяс нуöдсьöны коланлун серти, но кварталнас öтиысь оз шочджыка да лыддьыссьöны правомочнöйöн, локтiсны кö Комиссияö пырысьясысь джынсьыс унджыкöн.

Комиссияса заседаниеяслысь сёрнитанторсö индö веськöдлысь.

Комиссиялысь заседаниеяссö нуöдö сылöн веськöдлысь, сiйö кö абу - Комиссияса веськöдлысьöс вежысь.

Комиссиялöн секретар могмöдö Комиссиялысь удж котыртöм,  заседаниеяс дасьтöм, заседаниеяслысь сёрнигижöдъяс, решение балаяс нуöдöм, юöрöн могмöдöм пыртöмöн.

Комиссиялöн решениеяс пасйыссьöны сёрнигижöдöн да лыддьыссьöны примитöмöн, на вöсна кö гöлöсуйтiсны заседание вылын вöлысь Комиссияса членъяс пиысь унджыкыс. Гöлöсыс кö öтмында, вынаöн лоö заседаниеöн  веськöдлысьлöн гöлöсыс.

Комиссиялöн заседаниеяслысь сёрнигижöдъяс кырымалö заседаниеöн веськöдлысь.

Комиссиялöн удж йылысь сёрнигижöдъяс да мукöд юöр Комиссияö пырысьяс да мукöд ыштысь йöз тöдмалöны Комиссиялысь заседание нуöдан лунсянь öти вежонöн материалъяс вуджöдöмöн.

Вудж. Ануфриева, 5 383 пас


